
Түсінік хат
Тәуелсіз Қазақ елінің соңғы он жылдағы қарқынды даму үрдісі мен әлеуметтік жағдайы, шетелдермен халықаралық байланысының нығаюы, әлемдік қауымдастықтағы беделінің артуы, біліктілік деңгейі әлемдік стандарттарға сәйкес келетін, бәсекеге қабілетті жоғары білімді сапалы мамандарды даярлаудың қажеттігін туғызып отыр. Мамандардың бәсекеге қабілеттілігінің негізгі көрсеткіштерінің бірі - олардың мемлекеттік тілді толық меңгеруі мен оны тәжірибе жүзінде қолдана алуы. 

Ұсынылып отырған типтік оқыту бағдарламасы ЖОО-дағы қазақ тілінің қолданыс аясын барынша кеңейтіп, мемлекеттік тіл ретінде өмірлік қажеттілікке айналдыру мақсатында білім беру жүйесінде жасалып жатқан реформаларды басшылыққа алып, бүгінгі күннің талаптарына толық жауап беруді нысан етіп отыр. Осы ретте жоғары оқу орындарына арналған типтік бағдарламада студенттердің бойында мемлекеттік сана мен отансүйгіш сезімін нығайту, қазақ елінің рухани-мәдени жетістіктерін насихаттауға ықпал ету арқылы қоғамда қазақ тілін білушілердің артықшылықтарын орнықтыру тетіктерін жетілдіру көзделеді.

Бағдарламаның мазмұны тіл үйренушінің қарым-қатынасқа түсу салаларын ескере отырып, сөйлеу әрекетінің 4 қағидатына (тыңдалым, оқылым, айтылым, жазылым) негізделген тіл үйренушінің мақсаты, тілді қолдану саласы, коммуникативтік жағдаяттар компоненттері, контекспен байланыстылығы тіл бірліктерінің қолданыстағы қызметіне сай анықталады. Қазіргі таңда тілдік құзіреттілікті қалыптастыру коммуникативті-функционалдық грамматика тұрғысынан қарастырылуда. Тіл бірліктерінің қолданыстағы қызметі, белгілі бір мағына түрлерін жеткізу функционалдық грамматика арқылы жүзеге асады. Осы тұрғыдан алғанда, ең басты мақсат – тұрмыстық, әлеуметтік тақырыптардағы мәтіндер негізінде тіл үйренушілердің сөйлеу біліктілігін жетілдіру, лексикалық қорын, грамматикалық білік-дағдыларын қалыптастыру, қазақ тілі грамматикасы туралы білімін дамыту.
Тілді  меңгертудің стратегиясы мен тактикасы:

· тілдік білім берудің негізгі құзіреттілігі және оның нәтижелі болуы;

· коммуникативті-функционалдық бағыт;

· пән мазмұны мен оның нәтижесінің белгіленген типтік стандарт бойынша оқытылуы мен тілді меңгертуі;

· пән мазмұнының сала, тақырып, шағын мәтін және қатысымдық типтік жағдаяттарынан құралған когнитивті-лингвомәдени кешен түрінде берілуі;

· тілдік құзіреттілікті анықтаудың параметрлік өлшем бірліктерін көрсету.
Бағдарлама төмендегідей бөлімдерден тұрады:
1. Пәннің мақсаты мен міндеті.
2. Курстың құрылымы.

3. Курстың деңгейлік мазмұны.

4. Тіл үйренушілердің деңгейін анықтау критерийлері.

5. Студенттердің өзіндік, ағымдық, аралық және қорытынды бақылау жұмыстары бойынша әдістемелік нұсқаулықтар.
6. Пайдаланатын әдебиеттер.

ЖОО-ның қазақ тілі кафедралары оқу орындарының мамандықтарына сай тіл үйренушілерінің тілдік дайындығын ескере отырып, ұсынылып отырған бағдарлама негізінде жұмыс-оқу бағдарламаларын, оқу-әдістемелік кешен және оқу құралдарын шығаруларына болады.
1. Жалпы білім беру блогындағы Қазақ тілі пәнінің мақсаты мен міндеттері 
Қазақ тілін оқытуда халықаралық стандартқа негізделген 6 деңгейлі оқыту жүйесі басшылыққа алынып, сонымен бірге қазақ тілінің тілдік ерекшелігі мен ұлттық-танымдық сапалары ескеріледі. Оқытудың жаңашыл әдістемелік-теориялық негіздемелеріне сай төмендегідей тілді меңгеру деңгейлері ұсынылады:

 В1 – негізгі жеткілікті деңгей; В2 – негізгі стандартты деңгей; С1 – С2 – негізгі стандарттан жоғары деңгей. 
Мәдени-тілтанымдық құзыреттілік мынадай бөлімдерден тұрады: лингвомәдени, әлеуметтік-мәдени, когнитивтік, қатысымдық, кәсіби бағдар, арнаулы мамандық деңгейі.
Курстың  мақсаты –  қазақ тілін меңгерудің әрбір деңгейіндегі негізгі міндеттерді сөйлеу түрлеріндегі модельдер мен қатысым түрлері арқылы жүзеге асыру.
Деңгейлік дескрипторлар:

1. тілдік жүйе мен оның амалдарын мәдени-танымдық қатысымдық әрекеттер арқылы меңгерту;

2. дайын күйіндегі сөйлесім мен қатысымды төмендегідей әрекеттер арқылы жүзеге асыру:
- өнер мен мәдениет (театр, фильм, кітап, музыка және т.б.) мәселелеріне байланысты өтілген тақырыптарды баяндау, мақұлдау, алған мәліметтерге өз көзқарасын білдіру, дәлелдеу;
- белгілі бір тақырыпты (әлеуметтік-тұрмыстық, әлеуметтік-мәдени сала) талқылауға өз қабылдауы бойынша баға беру; 

- күнделікті тұрмыстық сөйлеу жағдаяттарында әңгімені қолдау және талқылау (нақты, өзіне таныс жағдаяттарға дайындықсыз араласып, әңгімені қолдау, қажет жағдайда қайта сұрау, өз көңіл күйін білдіру (өкіну, мұңаю, қызығушылық таныту немесе танытпау).                                                                                                                                                                
3. Ауызша және жазбаша қатысым түрлерінде:
    - мәліметтерді беруге дайындығы мен қабілеттілігі, әңгімелесушіге жеткізе алуы; қызығушылық танытуы, мәліметтерді сұрау, қайталап сұрау; кеңес беру, нұсқау беру; нандыру, байқампаздық таныту; көңілі толуын-толмауын, қызығушылығын, немқұрайлылығын білдіру. 
3.1 Сұхбат кезінде әріптесінің әңгімесіне көңіл аудару; қызығушылық таныту.
3.2. Монолог түрінде:

- әлеуметтік-тұрмыстық, әлеуметтік-мәдени және кәсіби оқу саласында жағдаяттарды немесе оқиғаларды рет-ретімен өз көзқарасы бойынша сипаттау;
- кітап немесе фильм сюжетін мазмұндау және дәлелдер арқылы  өз көзқарасын білдіру;

- берілген тақырып бойынша алдын ала дайындалған, аса күрделі емес баяндама жасау. 

    3.3. Жазбаша түрде:
    - қарапайым өзара байланысты мәтіндерді:

    - тақырыптар мен тақырыпшалар аясындағы нақты жағдайларды немесе таныс заттар/объектілерді сипаттау;

    - белгілі бір тақырып бойынша қысқа, аса қиын емес эссе жазу;
- күнделікті өмірдегі фактіге құрылған мәліметтер мен оны түсіндіруге қажетті әрекеттерге қысқаша баяндама жасау;

3.4. Тыңдалым дағдыларын түсінуі керек:

- кәсіби өмірден алынған қарапайым хабарламаларды;

- өтілген тақырыптағы әңгімені анық айыра білуді;
-  әңгімелесушінің сөзін аңдай алу;

- дыбысталуы нақты жүйеленген радио және телебағдарламалардағы мәліметтерді;

- радиодан берілген жаңалықтардың негізгі хабары мен таныс тақырыптағы қарапайым баяу берілген мәтіндерді (интервью, қысқа дәрістер, репортаждар);
3.5. Оқылым дағдылары:

- электронды және қағаз түріндегі мәтіндерді қарап, қажетті мәліметті ала білу;

- күнделікті материалдардан (хат, қысқа ресми құжаттар) қажетті ақпараттарды табу және түсіну;

- мәтін тақырыбындағы негізгі идеяны табу;

- газет материалындағы таныс тақырып бойынша негізгі ережелерді көрсете білу;

- қызығушылық танытқан тақырыбы бойынша қарапайым мәтіндегі нақты ақпараттарды оқу және түсіну;
- қарапайым тілде жазылған техникалық ережелердің (қауіпсіздік техникасы)мазмұнын түсіну;

- буклет, каталог, даңғыл, ас мәзіріндегі, кестедегі қажетті мәліметтерді оқи алу және оны қолдана алу.

2. Курстың құрылымы
Мемлекеттік білім беру стандартына сай жоғары оқу орындарында  «Қазақ тілі» пәнін кредиттік жүйе бойынша оқытуға 6 кредит бөлінген. Қазақ тілін оқыту осы көлем аясында қарастырылып, тілді тереңірек үйрену СОБЖ, СӨЖ сағаттарында меңгертіледі. Семинар сабақтары мен СОБЖ, СӨЖ материалдары бір-бірімен сабақтастырылып қарастырылады.
Оқу жылы барысында әр факультет бойынша 1 курс студенттерінің тілді білу деңгейі тест тапсырмалары арқылы анықталып, топтарға бөлінеді.
Әрбір деңгейдің пән мазмұны жаңа когнитивтік-лингвомәдени кешендер арқылы ұйымдастырылады. Оның компоненттеріне жататындар:

- оқытудың деңгейлік мазмұнын көрсететін коммуникативтік сала (қатысымның әлеуметтік-тұрмыстық, әлеуметтік-мәдени және кәсіби саласы);

- қатысымның әрбір саласын жүзеге асыратын сөйлеу тақырыптары мен тақырыпшалар жиынтығы;
- қатысымның қарапайым жағдаяттары.

Негізгі жеткілікті және негізгі стандартты деңгейде 
мәдени когнитивті-лингвомәдени кешендер жүзеге асырылады:
Қатысымның әлеуметтік-тұрмыстық саласы 
Отан отбасынан басталады

Отбасы – шағын мемлекет. 
Сәлем – сөздің анасы.    

Отбасы және ұлттық құндылықтар.
Отбасы және ұлттық дәстүрлер.

Жас отбасы және дәстүр  
Қазақстандағы  некеге тұру жүйесіндегі ұлттық салт-дәстүрлер.
Қазақстан Республикасындағы демографиялық мәселелер.
Жас отбасының бюджеті 

Жас отбасының негізгі шығындары.
ҚР отбасын әлеуметтік қорғау жүйесі.
Қазіргі тұрғын үй 
Тұрғын үй түрлері 

Қаладағы және ауылдағы тұрғын үй құрылысы, 
Тұрғын үй дизайны
Мінез және келбет

Адамның жан дүниесі және сыртқы келбеті.

Адам сәні.

Замандас келбеті.
Уақыт және адам 

Уақыт алтыннан да қымбат.

Студенттің бос уақыты
50 минуттық дәріс және студент

Салауатты өмір салты 

Дені саудың - жаны сау. 

Ауру - астан

Тазалық – денсаулық кепілі
Қатысымның әлеуметтік-мәдени саласы

Менің отаным - Қазақстан 
Менің елім – тәуелсіз Қазақстан

Қазақстан – көп ұлтты мемлекет

Қазақ елі – бай ел

Қазақ халқының дәстүрлі өнері 

Халықтық қолөнер

Қазақ театр және кино өнері 

Өнер жұлдыздары

Ұлттық мәдениет тамыры
Айтыс өнері

Күй атасы – Құрманғазы

Ұлттық байлық пен ұлттық құндылықтар

Өлең - сөздің патшасы

Хакім Абайдың философиясы

Жамбыл шығармаларындағы батырлық концепция

Шәкерім өлеңдеріндегі имандылық концепциясы

Көркем сөз – көркем өнер 

Ж. Аймауытов шығармаларындағы жан сұлулығы
М. Әуезов – суреткер
О. Бөкей шығармаларындағы табиғат сұлулығы    

Адам және табиғат егіз

Қазақстанның экологиясы.

Қазақстанның табиғи саябақтары мен қорықтары, оларды қорғау

Қызыл кітап

Туған жерге саяхат

Өз өлкеңді таны.

Қазақстанның көрікті жерлері (Көкшетау, Алматы, т.б.)

Қазақстанның тарихи орындары (Түркістан, Отырар, Ақмешіт т.б.)
Қатысымның оқу-кәсіби саласы
Менің мамандығым

Университет - білім ордасы

Мен таңдаған мамандық

Ұлттық кадрлар – мемлекеттің негізі

Басшы келбеті 

Басшының басқару стилі

Дипломат келбеті

Ел үміті – қоғам қайраткері
Қоғам және жастар

Қоғамның басты байлығы – дарынды жастарда 

Қазақстанның жарқын болашағы – білімді ұрпағында
Жастар және қоғамдық ұйымдар

Қазақстан - әлемдік кеңістікте

Тәуелсіз Қазақстанның жарқын бейнесі

Қазақстан - Азия барысы

Қазақстан  әлемдік кеңістікте

Қазақстандағы білім беру жүйесі 

Қазақстандағы білім беру жүйесі 

Білім беру жүйесіндегі тың серпіліс

Кредиттік оқыту жүйесіндегі артықшылықтар

Ғылым мен техника

Ғылым инновациялық экономиканың негізі

Қазақстандықтардың ғылыми жаңалықтары

Әлем картасындағы ғылыми-технологиялар (биотехнология мен биохимия, экоэнергетика, экология)

С1 – негізгі стандарттан жоғары деңгей   

С1 Студент берілген деңгей негізінде мынадай коммуникативтік тапсырмаларды орындай алуы қажет. 

Тіл иесінің жылдам айтылған сөзін түсіну. Ғылыми еңбектерді оқып баяндай білу. Мәжіліс, жиналыстарда өзіне қажетті ақпарат пен мәліметтерді жаза алуы. Өз кәсіби шеңберінде кеңес беріп, пікір білдіруі. Өзінің ғылыми зерттеу тақырыбы бойынша мақала баяндама жазып, өз пікірлерін қорғай білуі қажет. Ғылыми еңбекке эссе, жоспар (жай және күрделі), пікір, түйіндеме жаза алуы міндетті. 
Тыңдалым бойынша бейтаныс түпнұсқадағы кәсіби мәтінді таспадан тыңдап, студент: 

● берілген нақты мамандық саласындағы танымдық-қатысымдық міндетті шешуге керекті ақпаратты тыңдап түсіне білуі;
● түсіндірмелі сипаттағы монолог түрінде берілген мамандық саласы жайындағы ойды, тақырыпты, негізгі мазмұнды, оның жеке мағыналық бөліктері бойынша  негізгі ақпаратты тыңдау арқылы түсіне білуі тиіс. Сонымен қатар:

● ресми-іскери кездесулердегі екі немесе бірнеше адамдардың арасындағы сұхбат мазмұнын, негізгі ойды түсініп, қорытынды жасай білуі керек.
Мәтіндердің тақырыбы студенттердің таңдап алған мамандықтарына сәйкес алынады.

Оқылым әрекеті бойынша мамандықтарына сай мәтінді мұқият оқып, студент:

● оқылған мәтіннің негізгі мазмұнын, жеке мағыналық  бөліктері арасындағы логикалық және себеп-салдарлық байланысты түсіне білуі керек.

Студент мамандық саласы бойынша берілген мәтіннің мазмұнын өз көзқарасы тұрғысынан толықтырып, өзгертулер енгізе отырып, әңгімелеп бере білуі қажет. Мәтіннің түрі: жалпы ғылыми, жалпы  кәсіби және арнайы мамандық саласы бойынша құрастырылуы тиіс. Мамандық саласы бойынша берілген мәтінді, ғылыми мақаланы, баяндаманы оқу барысында студент мыналарды орындай білуі қажет:
● оқудың  басты стратегияларын қолдана білуі;

● мәтіннің негізгі идеясын түсініп, оның  ішінен өзіне қажетті ақпаратты ала білуі; 

● хабарға, ақпаратқа өзінше түйіндеме жасап, автордың ойына баға бере білуі тиіс.
Жазылым бойынша жұмысты орындауда студенттер таңдаған тақырып мазмұнын терең түсініп, оны өз сөзімен жазбаша жеткізе білуі және сонымен қатар өзінің осы тақырып бойынша жеке көзқарасын, тұжырымын шығарма, шағын эссе түрінде жеткізе білгені жөн. 

Студент сонымен қатар:

● мамандығы бойынша таңдап алған тақырыпқа жоспар құру арқылы осы тақырып бойынша естіген, оқыған мәтін мазмұнында берілген ойды қайта жаңғырту, толықтыру, өз бетінше өңдей білуі тиіс;

● ғылыми баяндама, мәлімдеме, хабарлама жазу үшін ойды логикалық жүйемен жазбаша құра білу тиіс;
● нақты мамандығы бойынша оқыған кітаптары, мақалалары немесе тыңдаған хабарлары жайында шағын мәлімдеме, түйіндеме жаза білуі қажет. 

Әдеби шығармалар немесе мақлаларға сыни баға беріп, күрделі жоспар, эссе, түйіндеме, пікір жаза алады.
Айтылым бойынша студенттер өздеріне ұсынылған тақырыптардың біріне таңдауы бойынша сұхбат (сөйлесім) құрады. Таңдаған  тақырыпқа сай сөйлесімде төмендегідей шарттар ескеріледі: Студенттің берілген тақырып бойынша таңдаған кәсібі, мамандығы жайында әңгімелеп айта білуі, баяндама жасай алуы, сұхбат құра білуі тиіс. Егер тапсырма жеке немесе шағын топқа арналған монологтық сөйлеу болса, айтылым уақыты 4-5 минут болуы тиіс. Ал диалогтық сөйлеу болса, айтылым қарқыны – минутына 160-180 сөз.  
Диалогтық сөйлеуде студент:

● айтушының ой-пікіріне өзінің тұжырымдарымен жауап беріп, әр түрлі сұрақтар қою негізінде өзіне қажетті ақпаратты ала білуі;
● мамандығы бойынша жаңалықтармен бөлісіп, ол жайында өз көзқарасын серіктесіне жеткізе білуі;

● естіген  ақпараты жайындағы өзіндік тұжырымын дәлелдей білуі тиіс.
Студент мағынаның түрлі реңктерін дәл беретіндей тыныс белгілермен дауыс ырғағын ұтымды қолдана отырып, тез және ешқандай қиындықсыз хабарлама жасай алады. Күрделі тақырыпты талабына сай мейлінше жеңілдетіп, түсінікті, дәл жеткізе алады. Аудиторияда берілген кез-келген сұраққа еш қиналыссыз жауап бере алады.  

Идиомалық және ауызекі оралымдарды, нақыл сөз, мақал-мәтелдерді жақсы біледі. Мағыналық реңктерді дәл бере алады. Пайда болған қиындықтарды тез тауып, түзей алады, өз шешімінің дұрыстығын дәлелдей алады.
 Қатысымның әлеуметтік-тұрмыстық саласы 

Заман және заң

Адам – басты құндылық 

Адамның құқықтық қорғалуы

ҚР-ның «Тілдер туралы» Заңы

Әлеуметтік зейнетақы ұйымдары
Әлеуметтік сақтандыру түрлері

Сақтандыру компаниялары
Сақтықта қорлық жоқ

Әлеуметтік құқықтар мен міндеттер

Әлеуметтік құқықтың заңдық негіздері
Экономикалық құқықтар

Білім алу құқығы

Жарнама және бәсеке

Жарнама – ақпараттың бір түрі

Жарнама сауаттылығы

Қазақша жарнаманың қазіргі сипаты 

Қатысымның әлеуметтік-мәдени саласы
Ұлылық ұлыдан  

Ұлылардан қалған сөз

Халықаралық сыйлықтың лауреаттары.  

Ұлық адам – қызық адам

Қазақстан және сыртқы саясат 

Халықаралық қатынастар

Қазақстан дипломатиясы

Халықаралық бизнес тілі

Түгел сөздің түбі бір 

Көне түркі жәдігерлері сыр шертеді

Көне түркі жазуын меңгереміз

Орта ғасыр ойшылдары

Нобель сыйлығының лауреаттары 

Мен білетін ұлы ғалым
Нобель сыйлығын алмаған ғұлама

Альфред Нобель сыйлығы

Нобель сыйлығының лауреаты

Тәуелсіздік төрінде 

Тәуелсіздік мәңгілік болуы үшін  не істеу керек?
Жастар және Тәуелсіз Отан

Біз Тәуелсіз елдің ұрпағымыз

Тәуелсіз елдің өнерпаздары

Қатысымның оқу-кәсіби саласы

Тарихыңды таны

Ерлік туын көтерген ерлер

Кешегісін ұмытпаған ертеңгісін бағалай біледі.

Ғасырлық тұлға

Ғылым мен техника

Ғылым – инновациялық экономиканың негізі

Қазақстандықтардың ғылыми жаңалықтары

Әлем картасындағы ғылыми-технологиялар

(биотехнология мен биохимия, экоэнергетика, экология, антикәрілік)

Қазақ елінің ұлттық байлығы

Материалдық және рухани игіліктер

Қазақстандағы табиғат байлықтары

Ұлттық байлық және тәуелсіздік
Ұлттық құндылықтар

Қазақ елінің даму перспективалары

Жастар және экологиялық білім 

Экономикадағы экология
Менің қаламдағы экологиялық жағдай
Экологиялық мүдде және нарық

Ұлттық мүдде және нарық

Жастар және әлемдік бәсеке

Әлемдік бәсеке және ұлттық мүдде

Әлемдегі ең үлкен, ең көп, ең мықты ...

Бәсеке: жағымды, жағымсыз жақтары

Әлемдегі ең бай адамдар
С2 – негізгі стандарттан жоғары деңгей   

ГУМАНИТАРЛЫҚ МАМАНДЫҚТАР БОЙЫНША

Филология мамандығы:   

Қазақ тілінің тарихы, қазақ тіл білімін зерттеуші ғалымдар,                   А. Байтұрсынұлы – реформатор ғалым, Қ. Жұбанов жасаған қазақ тіл білімі теориялары, С. Аманжолов және жазу емлелері, дыбыстардың тіркесімділік ерекшеліктері, әдеби нормалар, сөз сыры, қазақ сөзінің уәжділігі, қазақ әдебиетінің алыптары, қазақ дастандары, қазақтың шешендік өнері, тіл мәдениеті, қазақ шежіресі туралы, жазу тарихы, көне түркі жазбалары туралы т.б.; 

Журналистика мамандығы: 

Қазақ баспасөзінің бастаулары, Қазақ баспасөзі және С. Көбеев, баспасөз тілі, баспасөз тарихы, жарнама тілі, қазақ журналистикасының тарихы, атақты журналистер, «Қазақ», «Айқап» т.б. газет-журналдарының рөлі, журналистің қоғамдағы рөлі, мақал – сөз мәйегі, қазіргі журналистиканың басты ерекшелігі, қазіргі журналистиканың өзекті мәселелері, сөз бостандығы, Елдік пен Ерліктің баспасөзде насихатталуы т.б.; 

Тарих мамандығы:

Қазақстан тарихының зерттелуі, көне замандағы түркі мәдениеті, «Алтын адам» туралы, сақ тайпаларының тарихы, орта ғасырдағы ескерткіштер, «Алтын орда» тарихы,  қазақ хандары, қазақ билері, қазақ батырлары, орта ғасырдағы тарихи қалалар, тарихи тұлғалар, қазақтың батыр әйелдері, Қазақ ғылымының негізін қалаушылар тарихы т.б.   

Заң мамандығы:  

Қазақтың әдет заңдары, қазақ халқының алғашқы заңгерлері, шешендік өнер тарихы, Қазақстанның ата заңы, ҚР басқару органдары, құқық түрлері, даланың әділет билік заңдары, Әз Тәукенің «Жеті жарғысы», «Қарамола Ережесі», «Қасымханның қасқа жолы», «Есімханның ескі жолы» заңдары, би соты, әдет­ғұрып заңдары, қазіргі заң жасаудағы өзекті мәселелер, заңның түрлері, Ата заң және оның маңызы, Заңгер мен заңдылық т.б.

Философия және саясаттану мамандығы:  

Әл-Фараби – ұлы ұстаз, Әл-Фараби мұраларының зерттелуі, грек философиясы, грек-рим шешендері, Қорқыт философиясы, орта ғасыр философтары, Абай философиясы, Шәкәрім философиясы, қазақ шешендері мен билері, қазақ халқының даналық тұжырымдары, қазақ халқының ұлттық дүниетанымы; Ы. Алтынсарин – ағартушы ғалым, қазақ мектептерінің қалыптасуы, қазақтың дәстүрлі тәрбие мектебі, бала тәрбиесі  - ұлт болашағы, әлемдік педагогика және психология т.б.;  

Экономика мамандығы: 

Экономикалық тәуелсіздік, Қазақстанның экономикалық байланысы, бағалы қағаздар нарығы, төл теңге тарихы, отандық тауар өндірісі, құнды қағаздар, нарықтық экономикадағы бәсеке, маркетинг қызметі және оның рөлі, жарнаманың саудадағы рөлі, бухгалтерлік есеп,  әлемдік аудиторлық компаниялар, Қазақстандық аудит компаниялары, ұлттық банк жүйесі, банк қызметі, банк және бәсеке, заман және нарық, ішкі және сыртқы сауда. Дүниежүзілік сауда ұйымы. Кеден ісі. т.б. 

Жаратылыстану мамандықтары бойынша

Медицина мамандықтары:

Ұлттық медицина ғылымының дамуы.  Медицина салалары.  Халықтық медицина, салалары. Емдеу және сауықтыру орындары, қызметі.  Медицина жаңалықтары. Әлемдік медицина жетістіктері. Фармакология, фармацептика. Оптика. Жаңа технологияға негізделген медициналық құрал-жабдықтар. Медицинада жаңалық ашқан жерлестеріміз.

Математика мамандығы: 

Сандар сөйлейді, қасиетті сандар тарихы, Қазақстандағы атақты математик ғалымдар, ашқан жаңалықтары, математика – ғылымдар патшасы, алгоритм теориясы, математикалық әдіс-тәсілдер, тиімділік теориясы, қазақ тілі және математика, т.б.  

Физика мамандығы: 

Әлемдік ұлы физиктер, Нобель сыйлықтарының лауреаттары, рентген сәулесі, жарық көздері, жылу және өмір, энергия және тіршілік, физика ғылымының даму жолдары, физика ғылымының тарихы,  атақты физик ғалымдар, қазіргі қазақ ғылымы т.б.

Химия мамандығы: 

Атақты химик ғалымдар, химия ғылымының негіздері, химия ғылымының болашағы,  ғалам жетістіктері, атом және өмір, Менделеев кестесі, Қазақстанның қазба байлықтары, Қазақстанның алғашқы химиктері, химия және жаңа технология, атом сынақтары – ұмытылмас қасірет, Қазақстанның шикізат көздері, Қазақстанда химия ғылымының дамуы т.б.

Биология мамандығы:  

Қазақстандағы биология ғылымы, биология және өмір, биология ғылымының даму жолдары, жасуша, табиғат және қоршаған орта, генетика – биологияның негізгі саласы, биотехнология, нанотехнология, табиғат – тал бесігіміз, «Жасыл ел» қозғалысы, су ‑ өмір өзегі. Шипалы сулар, дәрілік шөптер,  т.б.  

География мамандығы: 

Қазақстан географиялық картасы, Қазақстан атласы, Әлемдік география ғылымы,

 Қазақстанның жер бедері, климаты, сулары, топырағы, ауасы, шегарасы, су – тіршілік көзі, шөл және шөлейт зоналары, Қызыл кітап,  Қазақстандағы қорықтар, дұниежүзілік туризм, М. Қашқари – ұлы географ, Шоқан – зерттеуші т.б. 

Техникалық мамандықтар: 

Тау-кен өндірісі, ашық және жабық кен өндіру орындары.  Геология және пайдалы қазбалар кен орындарын барлау. Алғашқы геологтар. Геодезия және картография. Минералдар, асыл тастар, түрлі түсті  металдар, көмір т.б. Өндірісті басқару және автоматтандыру. Өндірісті компьютерлік жүйе арқылы басқару. Техникалық кибернетика.

Ауыр өнеркәсіп өнімдерін (машина, станок, вагон т.б жасау) шығару. Қазақстан зауыттары. Металлургия. Алғашқы металлургтер. Көлік, көлік техникасы мен технологиясы. Электрэнергетикасы. Радиотехника, электроника, робототехника  және телекоммуникация. 

Отандық авиация, теміржол және коммуникация.  Отандық авиация мен теміржол тарихы. Алғашқы ұшқыштар, алғашқы теміржолшылар. Ғарыш айлағы. Локомотив және локомотив шаруашылығы. Электровоздар  және электрлі пойыздар. Вагон, оның түрлері. Әуе, теміржол, су жолы,  тасжол  арқылы  тауар тасу және халыққа қызмет көрсету. 

Жеңіл өнеркәсіп. Полиграфия. Мақта-мата өнімін шығару, қағаз жасау т.б.  Қазақстан фабрикалары. Құрылыс-сәулет ісі. Құрылыс компаниялары. Жол құрылысы. Дизайн (ландшафттық, жиһаз-жабдық дизайны т.б). Қолданбалы өнер өнімдері (зергерлік бұйымдар, қолөнер ісі, тігін және сән, ағаш, тері  өңдеу ісі т.б). 

Ауыл шаруашылығы өнімдерін өндіру. Бау-бақша өнімдері (жеміс, көкөніс т.б шаруашылығы). Агрономия, топырақтану және агрохимия. Орман шаруашылығы. Жерге орналастыру және кадастр. Су қоры және оны пайдалану.

Ветеринария және мал шаруашылығы. Зоотехника. Аңшылық және аң шаруашылығы.  Балық шаруашылығы. Биотехнология.        

4. Тіл үйренушілердің деңгейін анықтау критерийлері

В1 – негізгі жеткілікті деңгей

1.  Елтану тақырыбына байланысты мәтіндерді оқып, ондағы негізгі ойды түсіну; 

2. Өз пікірін, ойын дұрыс жеткізе білу, оң немесе теріс жауап бере алуы;

3.  Өзі жайлы, отбасы, оқу орны жайлы  әңгімелеп, ойын дұрыс айта білу;

4. Елінің  тарихы, табиғаты, өзінің қызығушылығы туралы әңгімелеп айтуы;

5. Қарапайым сұрақтар қоя білу және жай сөйлемдердің көмегімен өзінің ойын дәлелдей білу;  

6.  Өтінішті, бұйрықты, қолдауды, өкінішті, сенімсіздікті, болжауды айтуы;

7. Өзін қызықтыратын тақырып бойынша мәтін құрастыра алу;

8. Өтілген тақырыптар негізінде шағын эссе, баяндама, шығарма жаза білу;

9. Теледидар, радио арқылы берілген ақпараттарды түсіне алу
В2 – негізгі стандартты деңгей

1. Оқу, тұрмыстық, саяси-әлеуметтік тақырыптарға әңгімелесуге дағдылануы тиіс;

2. Өзінің кәсібі туралы әңгіме құра білу, сипаттау
3. Диалогтың түрлері: пікір алысу, сұрақ-жауап, әңгімелесу арқылы күнделікті қарым-қатынаста бір-бірінің ойын түсінуі тиіс; 

4. Оқығаны туралы өзінің бағасын бере отырып, пікірін, ойын дұрыс айта білу; 

5. Өз ойын анықтаушы, сипаттаушы компоненттермен күрделендіріп бере білу.

6.  Күрделі емес пікірсайысқа қатысып, өз ойын дәлелдей білу.

7. Теледидар, радио арқылы берілген ақпараттарды түсініп, түсінгенін әңгімелей алуы тиіс.
С1 – С2 – негізгі стандарттан жоғары деңгей 

1. Ресми-іскери, іскери-кәсіби кездесу этикетіне сай сәлемдесу, алғыс білдіру, сұхбаттасу, келісу, келіспеу, талап ету, таңдану;

2. Серіктесіне өтінішпен, кешіріммен, ресми құттықтаумен, көмек, ұсыныспен келу; кешірім сұрау және кешіру, мамандығы бойынша ақпарат сұрау және ақпаратқа жазба түрде жауап беру (формальді емес қатынас, серіктестер арасындағы дәрежелі қарым-қатынас);

3. Белгілі бір мамандық аясында әлеуметтік, кәсіби байланыстар туралы сөйлесу. Кез  келген ортада өзінің пікірін еркін айту, еліміздегі әлеуметтік жағдай, бұқаралық ақпарат құралдары туралы көзқарасын жеткізе білу;

4. Мамандығы бойынша айтылған тұжырымдарға өз пікірін білдіре отырып, серіктесінен жауап қайтара алу; серіктесін сөйлеу әрекетіне тарту;

5. Жеке тұлғалармен кәсіби байланыс кезінде телефон, теледидар, радио арқылы қабылдаған ақпараттардың негізгі түйінін ұға алу; сөз болған мәселенің негізгі  мазмұнын түсініп, ой түю, қорытынды жасай білу. Мамандығы бойынша ғылыми еңбектерді оқып түсіну және хабарлама, баяндама, мақала жаза білу.

6. Түрлі тақырыптардағы пікірталастарда айтпақ ойын дәлелдей білу, өз ойын (ауызша, жазбаша) тілдік нормаларды сақтай отырып, дәйекті, шебер жеткізе алу;

5. Ағымдық, аралық және қорытынды бақылау, өзіндік жұмыстар бойынша әдістемелік нұсқаулықтар

Кредиттік технология бойынша балдық жүйе студенттің білім деңгейін бағалауда маңызды рөл атқарады. Студент біліміне объективті түрде қойылатын қорытынды баға бақылау түрлеріне қойылған, бөлінген балл көрсеткіштері мен емтихан қорытындысы және оқу кезеңіндегі студенттің жалпы жинаған балдық көрсеткішімен анықталады.

Бақылаудың 3 түрі бар:

1. ағымдық (апта сайын не модульді аяқтаған соң)

2. аралық (кесте бойынша, 7 апта, 14 апта)

3. қорытынды (курсты аяқтағаннан кейін)

Әр аптада сұрақ-жауап, тест тапсырмалары, сөздік диктант және т.б.түріндегі ағымдық бақылау алынады.

Аралық бақылау кесте бойынша, 1 кезеңде 2 рет өткізіледі. Ол 7 аптада өтілген материалдарды қайталау, пысықтау, бекіту түрінде алынады. Өткізу түрі – ауызша, жазбаша, тест тапсырмалары және т.б. арқылы.

Ал қорытынды бақылау (емтихан) жұмысы оқу кезеңі аяқталғанда өткізіледі. Бақылау тапсырмалары мен сұрақтары алдын ала беріледі. Сұрақ саны 75-90-ға дейінгі аралықта болуы керек.

Қорытынды бақылау-емтиханды ауызша, жазбаша, тест тапсырмалары және аралас (комбинированный) түрде өткізуге болады. Емтихан сұрақтары курс бағдарламасының мазмұнын қамтуы керек. Билет саны студенттің санына сай болуы керек. Әрбір билет 3 сұрақтан тұрады. Егер тест тапсырмалары түрінде болса, аудиториялық сағат саны және курс мазмұнының ерекшелігіне қарай құрылуы керек. Тест тапсырмалары түрінде берілген 30 сұрақтың әрқайсысына 5 нұсқадан жауаптары берілуі керек. Тест сұрақтары, билеттер сессия алдында кафедра мәжілісінде бекітілуі қажет.

Студенттің өзіндік жұмысы

Өзіндік жұмыс – оқу танымдық әрекеттің ерекше түрі. Оны орындау барысында оқытушы тек кеңес беруші, бағыттаушы қызмет атқарады. Өзіндік жұмыс студенттің өз біліміне деген жауапкершілігін арттырып, оны өз білімінің траекториясын анықтауға және қолданатын білім әдістерін таңдауға баулиды. Сөйтіп оның еркін әрекет жасау дағдысын қалыптастырады. Бүгінгі күні бұл біліктерді меңгеру білім алу үрдісінің басты мақсатына айналып отыр. 

Өздік жұмыс студенттің семестр бойы пәнді жүйелі түрде меңгеруді, игерілген білім, білік, дағды, түсінік пен құзіреттілікті бекітуді, семинар сабақтарына жан-жақты дайындалуды қамтамасыз етіп, өздігімен үйрену дағдыларын қалыптастырады

Оқу үрдісіндегі СӨЖ-дің мазмұны мынадай талаптарға сай болуы қажет:

· тапсырма мазмұны тіл үйренушінің ерекшеліктерін ескере отырып жасалуы керек;

· бұған дейін қамтылған білімге сай құрылуы керек,

· берілген тапсырма түсінікті, мазмұны қызығушылық танытатындай болуы керек;

· тапсырма мазмұны мен орындау тәртібі бірте-бірте күрделене беруі керек.

СӨЖ-дің мақсаттары:

· тіл үйренушінің өздігімен білімін толықтыра, жетілдіре отырып, жаңа түсінік пен білім алуы;

· шешім қабылдау және қиын мәселелерді шешуі;
Зерттеу,  ізденіс және шығармашылыққа негізделген өздік жұмыс түрлері

	Тапсырмалар
	Жазбаша бақылау нысандары

	Ақпарат көздерімен (оқулықтар, ғылыми әдебиет, зерттеулер, Интернет, басқа оқытушылар, т.б.) өздігімен немесе студенттердің шағын тобы құрамында жұмыс жасау
	Конспект
Реферат

Бақылау жұмысы

Берілген сұрақтарға жауап  

Эссе

Топ жұмысы туралы есеп (ақпарат)

Баяндама

Талдау (аналитикалық) шолуын жазу

Глоссарий құрастыру

	Бейне-, аудио-, CD-құралдарда (электрондық лекция) берілген лекция материалдарын өздігінше игеру
	Конспект, реферат

	Берілген тапсырма бойынша аудиторлық сабақта презентация дайындау
	Сценарий

	Семестрлік жоба дайындау

	Апта сайын жоба дайындығы туралы есеп 
Жоба

	Студенттердің бір-бірімен ұйымдастырған іскерлік ойын (рөлдік ойын) форматында өткізген консультациясы
	Жазбаша есеп (ақпарат)

	Белгілі бір тақырып бойынша ақпарат жинақтау
	Ақпарат көздерінің тізімі
Ақпарат көздерінің тізімін презентациялау



	Берілген тақырып бойынша өз тобында өткізу мақсатында сабақ жоспарын дайындау

	Сабақ жоспары
Сабақ жоспарын презентациялау

	Case-study -да берілген ситуацияларды талдап, оларға берілуі мүмкін жауаптарды бір топ (3-4 адам) студенттердің талқылауы
	Case-study тапсырмаларын орындау туралы жазбаша есеп

	Берілген тақырып бойынша статистикалық мәліметтерді талдау

	Есеп беру

	Берілген тақырып бойынша интервью алу

	Интервью мәтінін келтіру және оны талдау

	Қандай да бір пікір алуандығын туғызатын мәселе бойынша мамандар (студенттер, тұрғындар, тұтынушылар,т.б.) арасында сауалнама құрастыру және оны өткізу

	Сауалнама
Сауалнама нәтижелерін талдау

	Берілген тақырып бойынша жағдаяттарды (жағдаяттық диалогтарды) дайындау;

	Сценарий


	Студенттің өзін-өзі бағалау мақсатында компьютер сыныбында өткізген тестілеу 
	Компьютерден шығару (распечатка)


Қазақ тілі курсы бойынша меңгерілетін грамматикалық құзіреттілік

 Грамматикалық  құзіреттілік дегеніміз грамматикалық бірліктерді білу және оны дұрыс пайдалана білу. Типтік бағдарлама тілдің грамматикалық құрылысын меңгертуді, яғни, саналы-коммуникативті бағдарды басшылыққа алады. Онда грамматикалық құзіреттілікті қалыптастыруда коммуникативті-функционалды қағидатқа басымдылық беріле отырып, тілдің жүйелілік-құрылымдық қағидаты сақталады.

В1 – негізгі жеткілікті деңгей мен В2 – негізгі стандартты деңгей  

Сөз­синтагмалардың ерекшелігі, көпмағыналылықтың сөйлеу тілінде қолданылу ерекшелігі, фразеологизмдердің лексикалық синтагматикасы, фразеологизмдер мен сөздердің мағыналық қатынасы, тұрақты тіркестер мен мақал­мәтелдердің сөйлеу тіліне жұмсалу ерекшелігі. Лебізде синонимдік, омонимдік, антонимдік қатарлардың мағыналық сипатын пайымдау, семантикалық ерекшеліктерін айыру. Сөз тіркестерінің валенттілігі, сөйлем құрау жүйесіндегі сөз тіркесінің тіркесімділігінің рөлі мен маңызы. Жай сөйлем мен олардың түрлері, негізгі семантикалық және функционалдық ерекшеліктері. Сөйлеудің прагматикалық ерекшеліктері, сөйлемдегі сөздердің орын тәртібі мен қазақ сөйлемінің өзіндік ерекшеліктері. Сөздердің семантикалық тіркесімділігі. Диалог жүргізе алу құзіреті, яғни әңгімені бастау, қолдау және аяқтауға арналған тілдік құрылымдарды меңгеру.
Күрделі сөйлемдер жүйесі. Лебіздегі сөйлем құрылымы мен олардың өзіндік ерекшеліктері. Сөйлем құрылымындағы ой мен олардың айтушы мен тыңдаушы арасындағы қатынаста түсініктілігі. Сөз тіркесі арқылы сөйлем құраудың прагматикалық сипаты. Сөйлемді дұрыс құраудағы сөздердің орын тәртібі мен сөйлем мүшелерінің орналасу реттілігі. Құрмалас сөйлем жүйесіндегі орын тәртібі, олардың семантикалық, функционалдық ерекшеліктері. Күрделі сөйлем құраудағы жалғаулықтардың рөлі мен маңызы. Сөйлемнің функционалдық­семантикалық ерекшеліктері. Тілдегі объектілік, субъектілік, предикативтік қатынастар мен олардың берілу жолдарындағы функционалдық ерекшеліктер мен мағыналық реңктер. Қазақ сөйлеміндегі интонация бірлігі. Интонацияның сөйлемнің жалпы коммуникативтік түрлерін анықтай алу қызметі;  сөйлемнің актуальды мүшеленуі,  сөйлемдерді, синтагмаларды мәтінде бір-бірінен айырып, бөліп алудағы интонацияның қызметі;  пауза және синтагма. 

С1 – С2 – негізгі стандарттан жоғары деңгей

 Салалық терминдер жүйесін толық және терең меңгеру. Лебізде қазақ тілінің төл байлығы саналатын мақал-мәтелдерді, нақыл сөздерді, фразеологиялық бірліктерді орынды пайдалана білу. Әдеби тіл мен жергілікті тіл ерекшеліктерін анықтайтын тұлғаларды саралау, сөз әдебі, дұрыс сөйлеу мәдениетін, орфоэпиялық және орфографиялық заңдылықтар мен заңдарды меңгеруі қажет. Сөздегі лексикалық мағына мен концепт құрылымындағы қатынастарды, мәтіндегі жасырын лексикалық синтагматиканы меңгеруі, қазақ тілінің фонетикалық, лексикалық, грамматикалық нормаларын толық меңгеруі қажет.   

